
Go ruovttugielda eallá ja gildá, mii leat RIEVTTES BÁLGÁ ALDE.  
 
Ohcat ovttas otnábeaivve čuolmmaid sadjái boahtteáiggi vejolašvuođaid.  
 

Gielddain lea suopmelaččaid árgabeaivi ja Suoma boahtteáigi. Gielddaid dehálamos bargu lea 
sihkkarastit, ahte gielddas sáhttá bargat fitnodatdoaluin, barggut leat doarvái, ja skuvlejumi kvalitehta 
lea nu buorre, ahte niesttit boahtteáigái addojit das beroškeahttá, guđe guovllus Suomas deaivá 
riegádit. 

Skuvlejumi ja eallinfámu lassin gielddat galget nagodit vástidit máŋggaide áigámet stuorra 
gažaldagaide: mot mii fuolahit fuolahussihkkarvuođas, energiijaiešbirgenlágis, dálkkádatrievdama 
caggamis, luonddujávkku bisseheamis ja dorvvolaš ja dearvvašlaš eallima sihkkarastimis. 

Go ekonomiija stuorru, boahtteáigi gildá 

Buoremus vuohki sihkkarastit dan, ahte gielddas lea oadjebas leat, bálvalusat doibmet ja boahtteáigi 
lea čuovgat lea dat, ahte gielddas leat fitnodagat ja barggut fállun. Gielddain huksejuvvo eallinfápmu 
gieldda iežas gievravuođaid vuođul. 

Gielddas galgá fuolahit vásttolaš ruhtadoalus ja maiddái gieldda ássiid ruhtaburssa galgá smiehttat. 
Danin mii vuostálastit gielddavearu, giddodatvearu ja mávssuid divrema. Vearuhusa berre vuolidit álo 
dalle, go dat lea ekonomalaččat vejolaš. 

Jus fitnodatdoalli birge, mii buohkat birget 

Fitnodagaid mearkkašumi gildii ii sáhte deattuhit liiggás. Olgešbellodat lea Suomas bellodat, mii 
doaladuvvá fitnodagaide buot positiivvalaččamusat. Gielda galgá bargat visot dan ala, ahte dat 
álkidahttá fitnodatdoalliid doaibmama ja dan, ahte dat báhcet guvlui. Lohpeproseassat galget leat 
johtilat ja njuovžilat. Gielddain galgá váldit atnui lohpeproseassaid gieđahallanáigedáhkádusa. 
Gielddat galget fállat lohpe- ja rávvenbálvalusaid fitnodagaide ovtta luŋkka prinsihpain. 

Bargo- ja ealáhusbálvalusat sirdašuvvet jahkemolsumis gielddaid ovddasvástádussan. Gielda, 
báikkálaš fitnodagat ja ámmátlaš skuvlejupmi galget ovttas sihkkarastit, ahte fitnodagaid 
bargofápmodárbbut ja iešguđetlágan bargoaddima bálvalanbálgát gávnnadit, vai nu máŋgasat go 
vejolaš ožžot alcceseaset barggu. 

Skuvllain šaddá Suoma boahtteáigi 

Mii háliidit sihkkarastit dan, ahte čuvgehus lea buohkaid olámuttus, ja ahte skuvlejumi kvalitehta 
árrabajásgeassimis gitta nuppi dássái lea buorre juohke áidna gielddas. 

Árrabajásgeassin galgá leat alladásat. Olgešbellodaga guhkes áigegaskka mihttomearri lea viiddidit 
ovdaoahpahusa guovttejahkásažžan ja oažžut juohke máná árrabajásgeassima ollái maŋimustá 
golmma jahkásažžan. Priváhtta árrabajásgeassinbáikkiide berre fállat bálvalusseđeliid. 

Vuođđoskuvla galgá leat dorvvolaš ja dearvvašlaš, iige givssideapmi dohkkehuvvo doppe. 
Oahpaheaddjit galget sáhttit darvánit heađušteaddji láhttemii. Joavkkuid sturrodagat galget leat 
vuohkkasat ja doarjja galgá leat oažžumis sidjiide, geat dan dárbbašit. Skuvla galgá sihkkarastit, ahte 
go doppe geargá, de lea háhkan gokčevaš lohkan- ja čállinmáhtu. 



Logahat ja ámmátlaš skuvlejupmi galget fállat buohkaide máhtu birget eallimis viidásabbot. 
Studeantafuolahus galgá bastit doarjut studeanttaid buresveadjima. Ámmátlaš skuvlejumis ferte 
sihkkarastit ee. dan, ahte gaskkalduhttimat geahpeduvvojit ja oahpahus ollašuvvá álgovurrosaččat 
mieldeorrunoahpahussan. 

Dorvvolaš gielda 

Ruovttugielddas galgá leat dorvvolaš eallit ja johtit. Gáhttačuovggain, johtolatdorvvolašvuođas ja 
dáhpáhusdorvvolašvuođas galgá fuolahit. Go álbmot boarásma, ferte fuolahit eandalii 
easttahisvuođas ja eallilan olbmuid dorvvolašvuođas. Gielddat galget fuolahit ráhkkaneamis ja 
návccaineaset suddjet kritihkalaš infrastruktuvrra kriisadiliin. 

Gávpogiin galgá giddet fuomášumi dasa, ahte leabuhis guovllut ráfáidahttojit fitnodagaid, 
kámeragoziheami, bolesa ja fávttaid mieldeorruma bokte. Guovlluid galgá plánet nu, ahte leabuhis 
guovllut eai šatta. Mii eat dohkket jeaŋŋaid (jengi) šaddama. Gielddaid ovddasvástádus lea erenomážit 
eastadit ovddalgihtii jeaŋŋaid šaddama. 

Kultuvrrain ja valáštallamiin duddjojuvvo buorre árgabeaivi 

Gielda galgá fállat vejolašvuođaid lihkadit, hárjehit áiggeájanasaid ja návddašit kultuvrras, leš dál de 
mánná, nuorra, olmmoš geas lea bearaš dahje eallilan olmmoš. Árgabeailihkadeapmi ferte leat álki ja 
váivveheapme. Áiggeájanasorganisašuvnnat leat dehálačča ja organisašuvnnat galget sáhttit geavahit 
gielddaid lanjaid. 

Juohke mánás ja nuoras galgá leat vejolašvuohta unnimustá ovtta alcces vuogas áiggeájanassii. 
Nuoraid jiena galgá gullat gielddas ja nuoraidbargu váikkuhahttivuođa ovddidit ovttasbarggus 
organisašuvnnaiguin ja searvegottiiguin. 

Gielda galgá dahkat vejolažžan gieldda buvttadan kultuvrra lassin maid eaktodáhtolaččaid 
aktiivvalašvuođa. Báikkálaš kulturdoaibmit galget beassat oidnosii gáhtain ja gieldda lanjain. Mii 
háliidit doalahit girjerájuid buohkaid olámuttus. 

Gielddat galget vuhtiiváldit erenomážit eallilan olbmuid bálvalusaid ja plánema, mii vuhtiiváldá agi. 
Alladásat astoáiggi bálvalusaiguin eastaduvvo ovddalgihtii maiddái dearvvašvuođabálvalusaid dárbu. 
Bálvalusat ja diehtu galget leat oažžumis maid sidjiide, geat eai geavat digitála rusttegiid. Gielda ja dan 
buresveadjinguovlu galget ovttasbargat ovddidan dihtii buresveadjima ja dearvvašvuođa. 

Hukset gielddaid suvdilin ja atnit ávvira lagašluonddus 

Gielddain galgá hukset máŋggabealagis vistebuvttadeami iešguđet dárbbuid várás. Mii doarjut 
álgovurrosaččat márkanevttolaš vistebuvttadeami. Mii guoddit ovddasvástádusa luonddujávkku 
čoavdimis ja dálkkádatrievdama caggamis vuojulduvvamiin goasttádusaid dáfus beaktilis 
márkanvuđot čovdosiidda. Mii háliidit, ahte huksemis gáhttejuvvo luonddu girjáivuohta ja čázádagat 
suodjaluvvojit. 

Olgešbellodaga mielas olbmot ieža ožžot válljet guđe fievrruiguin sii johtet. Johtin galgá leat njuovžil 
buot johtinhámiiguin. Mii háliidit ovddidit guvllolaš togajohtolaga buoridan dihtii bálvalusdási ja 
geahpedan dihtii nuoskkidemiid. 

 


